
Føðingar
22. juli fingu Hervør Christiansen og Niels Petur 
Niclasen, búsitandi í Keypmannahavn, ein son. 
Hann var 55 cm langur og vigaði 4200 gr.

22. juli fingu Margreth Augustinussen og Eyðun 
Holm, Vági, eina dóttur. Hon var 53 cm long og vigaði 
3660 gr.

23. juli fingu Katrin Árnadóttir og Áki Leitisstein 
Hansen, Århus, eina dóttur. Hon vigaði 3420 gr. og 
var 51 cm long.

25. juli fingu Anna Johnleyg Hentze og Torvaldur H. 
Olsen, Tórshavn, ein son. Hann var 56 cm langur og 
vigaði 3750 gr.

27. juli fingu Bjørg Rasmusardóttir og Eyðálvur R. 
Petersen, Århus, ein son. Hann var 53 cm langur og 
vigaði 4040 gr.

28. juli fingu Rebekka Danielsen og Fróði Horn 
Baldvinsson, Keypmannahavn, eina dóttur. Hon 
vigaði 3700 gr og var 53 cm long. 

28. juli fingu Elaina og Eljón Poulsen, Kaldbak, eina 
dóttur. Hon var 53 cm long og vigaði 3625 gr.

30. juli fingu Jórun Danielsen, Kvívík, og Jacob Eli 
Poulsen, Tórshavn, eina dóttur. Hon var 50 cm long 
og vigaði 2800 gr.

31. juli fingu Fríða Hentze Magnussen og Esmar 
Petur Petersen, Tórshavn, ein son. Hann var 54 cm 
langur og vigaði 3900 gr.

1. august fingu Theodor og Unnur Sjúrðardóttir 
Fonn, Klaksvík, ein son. Hann var 49 cm long og 
vigaði 2950 gr.

1. august fingu Hansa Thomsen og Hallur Hansen, 
Kollafirði, ein son. Hann var 55 cm langur og vigaði 
4480 gr.

2. august fingu Dagunn H. J. og Eyðfinn Clementsen, 
Sandi, ein son. Hann var 53 cm langur og vigaði 3750 
gr.

3. august fingu Judith og Jón Jacobsen, Herlev, ein 
son. Hann var 54 cm langur og vigaði 4050 gr.

4. august fingu Sonja og Hans H. Hansen, Leirvík, ein 
son. Hann var 55 cm langur og vigaði 4500 gr.

4. august fingu Marjun Turid Magnussen og Heini 
Gaard, Tórshavn, ein son. Hann var 56 cm langur og 
vigaði 3760 gr.

4. august fingu Joan og Fríði Danberg, Hvalvík, ein 
son. Hann var 50 cm langur og vigaði 3275 gr.

Nøvn

Elskaða mamma nú verður 
tað skjótt eitt ár síðani at 
tú lukkaði eyguni. Mær 
long ist so nógv eftir tær 
mamma. Tað eru so nógvir 
tank ar, sum koma fram, vit 
høvdu so nógvar góðar løt­
ur saman. Tú var ein sterk 
kona. Eg kom út fyri einari 
álvarsligari vanlukku, hvar í 
tað var ivi um, hvørt eg kom 
frá tí livandi frá tí, men tú 
mamma vildi hava meg aftur, 
tú var og sat uppi yvir mær 
bæði á hospitalinum í Havn 
og á Ríkissjúkrahúsinum í 
Keypmannahavn í tríggjar 
mánaðir. Takk mamma.

Tú og Åge vóru eisini al­
tíð klár at hava Judith, hon 
betýddi so nógv fyri tykkum, 
og tit fyri hana. Tú var altíð 
klár at hjálpa, so aftan á 
allar mándaðirnar, eg var á 
hospitalinum, høvdu tit gjørt 
mær eina íbúð í kjallarinum 
hjá tykkum. Vit plagdu at 
hugna okkum saman, bæði 
um jólini og aðrar tíðir. 

Á nýggjárinum minnist 
eg, at vit plagdu at fara nið­
an á Oyggjarvegin at standa 
har og hyggja eftir tí flotta 
fýrverkarínum, í bleiv skotið 
upp. Og so mamma, fekk Åge 
eina heilabløðing, sum gjørdi 
at hann bleiv lammaður 
í høgru síðu, kom at sita í 
koyri  stóli. Hetta var ein tung 
tíð, sum tit fóru ígjøgnum 
bæði, tú var alla tíð hjá hon­
um, hann kom heim. 

Tit fingu eina hospitalsong 
inn í stovuna, har hann so 
mátti liggja. Plássið var ikki 
egnað til ein koyristól heima 
hjá tykkum, Åge kundi ikki 
koma runt nakra staðni inni 
har, tit fingu eina rampu 
uttanfyri, tú mamma plagdi 
so mangan at fara bilitúrar 
við Åge, og tók hann við tær, 
har tú fór. Tú var bundin 24 
tímar um døgnið, hann skuldi 
hava hjálp til alt. Hann vildi 
vera heima, og tú vildi eisini 
hava hann har. 

Tú kláraði tað so væl 
mamma. Tit valdu at fara 
til Dan markar, Judith kom 
eisini við tykkum til Dan­
markar við einari dóttur, tað 
vóru tit glað fyri minnist eg. 
Tit keyptu eini deiliga stór 
eittplanshús, sum Åge kundi 
koma runt í, tú bædi vildi og 
gjørdi alt fyri Åga, og tú var 
alt hjá honum, eg minnist so 
mangan, eg var hjá tykkum 

at Åge plagdi at rópa eftir 
tær so skjótt hann ikki sá 
teg, tað var alla tíð Ása kom, 
Ása hvar ert tú, og tú var har.. 
mamma tú kláraði tað so væl 
við øllum, men sjálv bleiv tú 
eisini ring í rygginum av at 
lyfta Åge og annað... men Åge 
blívir verri fyri, orkar ikki 
meira, tú syrgir fyri, at hann 
kann koma á eitt heim, hvar 
ið bæði lækni og sjúkrahjálp 
eru. 

Tú fer at vitja hann so 
ofta sum til ber hjá tær, tú 
hevur ongan bil, tað er tí ikki 
so nemt hjá tær at koma har, 
ið hann liggur. Eg var niðri 
og vitjaði hjá tykkum, tá fóru 
vit eisini at vitja Åge, tá sá eg 
eisini, at hann var nógv farin, 
men tú sat uppi yvir honum, 
tá íð hann lukkar eyguni 7. 
mars 2007. Judith er fødd 7. 
mars, hon elskaði hann sum 
sín abba. Hettar er ein dagur, 
hon ongantíð fer at gloyma. 

Mamma tú fært so stað­
fest, at tú hevur krabbamein 
í hálsinum og blívur opererað 
í juli mánaði 2008 í Ålborg, 
eg eri hjá tær, tá ið tú vaknar, 
minnist at tú smíltist, var 
glað, men tú kundi ikki 
snakka, tú hevdi eitt hol í 
háls inum, sum tú so lærdi teg 
at snakka ígjøgnum, og mátti 
soleiðis liva við, tú fór aftur 
ígjøg num eina stravna tíð. 
Mamma tú kláraði tað so væl. 
Tú fær so at vita síðst upp á 

árið 2008, at krabbameinið 
er vekk, Minnist eisini tú var 
heima hjá ommu og Davis á 
jólun 2008, tú var heima í ein 
mánað, tað var so deiligt, tú 
bleiv eisini 60 ár 2. januar 
2009.

Minnist eisini at tú kom 
við mær til Skálavíkar í 
nakrir dagar. Tað var deiligt. 
Tú fer til Danmarkar aftur, 
kemur til Føroyar aftur í 
februar bara nakrar dagar, 
fer so niður aftur, eg kom 
eisini við tær til Hirtshals 
tá, tú hevði eina deiliga íbúð 
har. 

Men tú fært so at vita, at 
krabbameinið er ikki vekk, 
at ein operatión aftur skuldi 
gerast fyri at tað skuldi 
fara vekk. Eg var við tær á 
sjúkrahúsinum. Vit komu 
inn á eina sjúkrastovu, har 
tú skuldi vera, minnist har 
lógu klæðir á songini, ið tú 
skuldi hava uppá til opera­
tiónina. Vit bíðaðu eftir 
lækn anum, hann kom inn, 
segði at tað bleiv ongin 
opera tión, tíð har var onki 
at gera, krabbameinið hevði 
breitt seg. 

Eg valdi at flyta úr Før­
oyum til tín í Hirtshals, 
mamma, eg vildi vera hjá 
tær, men tað gekk skjótt, 
í september kom tú inn á 
hospice at vera, tú fekk eina 
stóra stovu. Eg var glað fyri, 
at eg eisini kundi vera har 

hjá tær, so minnist eg eina 
náttina, eg svav, tú kom yvir 
til mín og segði, Poula, kom, 
vit fara heim, eg sigi nei 
mamma, vit mugu vera her, 
eg fari so upp, spyrji um vit 
skulu fara at ganga ein túr, 
men tú sigir nei, eg vil heim, 
vit standa so í vindeyganum 
og hyggja út og práta um 
mangt og hvat. Tú blívir veik­
ari og veikari.

Mikudagin 21. oktober 
koma omma og Karstin 
niður at vitja teg og vera 
har hjá tær, eg velji at fara 
heim til børnini í Hirtshals, 
minnist at omma ringdi heim 
til mín sunnumorgun 25. 
oktober og sigur, at tað vildi 
veri gott, um eg kom inn har 
nú. Eg geri skjótt av, Judith 
og Sára koma við. Vit vóru 
øll hjá tær tann dagin, vit 
snakkaðu við teg, tú opnaði 
ikki eyguni, men tú hoyrdi 
okkum øll, sum vóru har hjá 
tær. Mamma, eg trúgvi at tú 
bíðaði til Karstin og omma 
eisini vóru hjá tær, árenn tú 
dró tann síðsta andadrátt. 

Eg veit eisini, at tú og Åge 
høvdu ynski um at liggja 
saman í grøvuni, des  verri 
fingu tit ikki tað uppfylt. 
Mamma, nú hevur tú frið 
saman við tínum kæra 
manni. Mær fer altíð at longj­
ast eftir tær... 

dóttir tín Poula

Til minnis um kæru mammu mína
Ásu Udbø


